
Мы набліжаемся да канца нашага курса. Заданне апошняга модуля – напісаць кароткую выніковую працу пра набыты досвед. Шчыра спадзяёмся, што канец дыстанцыйнага навучання – гэта толькі пачатак Вашай працы з метадам Актыўнай ацэнкі.

Мы ведаем, што метад АА імкліва пашыраецца і знаходзіць ўсё больш прыхільнікаў – але разумеем, што для кагосьці з вас школьная праца з АА стала цяжкім выпрабаваннем. Віншуем тых, хто вытрымаў курс і хто хацеў бы сустрэцца з АА яшчэ.

Наш досвед паказвае: хоць прынцыпы АА не робяць рэвалюцыі, увесці іх у школьную практыку не так проста. Тым больш мы цэнім Вашыя намаганні. Асабліва, калі глядзім на Вашыя дзеянні ў агульным кантэксце ўвядзення АА ў іншых краінах, дзе да гэтага працэсу прыцягнуты як мясцовыя органы адукацыі, так і прадстаўнікі навучальных устаноў.

У Польшчы ў 2005/2006 навучальным годзе быў праведзены эксперымент з укараненнем АА ў 10 школах пяці ваяводстваў. Эксперымент, на замову Міністэрства адукацыі і навукі, ладзіўся Цэнтрам павышэння кваліфікацыі настаўнікаў (Centralny Ośrodek Doskonalenia Nauczycieli – CODN) і Цэнтрам грамадзянскай адукацыі (Centrum Edukacji Obywatelskiej). Чатыры прадстаўнікі ад кожнай эксперыментальнай школы прайшлі адпаведны анлайн-курс. Настаўнікі, якія ўдзельнічалі ў ім, разам з кансультантамі – куратарамі школ - праводзілі пасля кожнага модуля трэнінг для педагагічнай рады школы. Такім чынам, усе настаўнікі, што паўдзельнічалі ў эксперыменце, пазнаёміліся з усімі элементамі АА і ўвялі іх ва ўласную школьную практыку. Яны выканалі тыя ж заданні, што і ўдзельнікі нашага з вамі курса. У ходзе эксперымента CODN даследаваў працэс укаранення АА ў школе.
У кнізе Пола Блэка і Дылана Вільяма «Унутры чорнай скрыні: павышэнне стандартаў навучання праз ацэнку» апісваецца, як методыка АА ўводзілася ў школах Вялікабрытаніі і іншых краін.

Настаўнікі, якія ўдзельнічалі ў брытанскім праекце, праходзілі шэраг трэнінгаў, а пасля выбіралі адзін з элементаў АА (які ім найбольш падыходзіў), і выкарыстоўвалі яго ў сваёй школьнай працы.
Пры жаданні Вы можаце пазнаёміцца з гэтым ды іншымі выданнямі на сайце http://aacenka.by .
У нашым інтэрнэт-курсе прадстаўлены асноўныя элементы методыкі АА, кожны ўдзельнік выпрабаваў іх у сваёй працы. Мы спадзяёмся, што кожны новы модуль спрыяў пашырэнню актыўнай ацэнкі ў вашых класах. Але разумеем, што некаторыя элементы адпавядалі Вам больш, а некаторыя менш. І цяпер мы хочам, каб Вы паразважалі: якая частка АА падыходзіць Вам лепей за ўсё, а якая сталася найбольш складанай. Можа, нехта з вас лічыць, што ёсць яшчэ элементы, якія можна ўнесці ў сістэму АА (у падыход да навучання, які дапамагае вучням вучыцца – далучае вучняў да планавання і ажыццяўлення навучальнага працэсу). 
Прапануем вам выбраць адну з шасці тэмаў выніковай працы:

I. Апісанне выкарыстання аднаго з элементаў актыўнай ацэнкі.

НаШтоБуЗУ:

1. Абгрунтуйце выбар тэмы.

2. Пазначце перавагі, якія паўстаюць пры выкарыстанні гэтага элемента (дадайце прыклады з практыкі).

3. Пазначце перашкоды, з якімі Вы сустрэліся, а таксама шляхі іх пераадолення.
4. Апішыце вынікі, звязаныя з выкарыстаннем гэтага элемента АА.
II. Case Study: «Вынікі, звязаныя з працай паводле АА ў гэтым годзе».

НаШтоБуЗУ:

1. Абгрунтуйце выбар тэмы.

2. Складзіце Вашае апісанне сітуацыі. 

3. Назавіце элементы актыўнай ацэнкі, якія, на Вашую думку, паўплывалі на змены ў якасці навучання / выкладання.

4. Пазначце вынікі, абумоўлены працай з актыўнай ацэнкай, для вучняў / класа.
III. Мая АА ўчора, сёння і заўтра.

НаШтоБуЗУ:

1. Абгрунтуйце выбар тэмы.

2. Пазначце, што з методыкі АА Вы выкарыстоўвалі ў сваёй ранейшай працы.

3. Апішыце, якія новыя элементы АА былі Вамі выкарыстаны пад час удзелу ў гэтым курсе – і з якімі вынікамі.

4. Назавіце элементы АА, якія Вы збіраецеся выкарыстоўваць у сваёй далейшай працы. Патлумачце сваё рашэнне.
IV. Мой сцэнар урока з выкарыстаннем усіх элементаў актыўнай ацэнкі.

НаШтоБуЗУ:

1. Абгрунтуйце выбар тэмы.

2. Напішыце сцэнар ўрока.

3. Адлюструйце ў сцэнары элементы актыўнай ацэнкі.

4. Прадэманструйце перавагі, якія дае такі сцэнар.

5. Запішыце, якія цяжкасці можа сустрэць настаўнік пры выкананні Вашага сцэнара.
V. Змяненне паводзінаў вучняў пад уплывам актыўнай ацэнкі.

НаШтоБуЗУ:

1. Абгрунтуйце выбар тэмы.

2. Апішыце змены, якія Вы заўважылі ў стаўленні вучняў да вучобы, адносінах паміж сабой і з настаўнікам.

3. Па чым Вы пабачылі, што гэтыя змены адбыліся?

4. Падзяліцеся сваімі высновамі: што паўплывала на апісаныя Вамі змены?
VI. Як паўплывала ўвядзенне актыўнай ацэнкі на ўсіх удзельнікаў адукацыйнага працэсу (вучняў, настаўнікаў, дырэктара і бацькоў)?
НаШтоБуЗУ:
1. Абгрунтуйце выбар тэмы.
2. Апішыце змены, якія Вы заўважылі ў вучнях, настаўніку, дырэктары і бацьках.
3. Па чым Вы пабачылі, што гэтыя змены адбыліся?
4. Падзяліцеся сваімі высновамі: што паўплывала на апісаныя Вамі змены? 
Калі ласка, абярыце адну з тэмаў і напішыце паводле яе невялікую працу (1 – 2 старонкі).

Можаце таксама прапанаваць нам свае развагі на тэму «Як увесці АА ў беларускія школы» (магчымыя стратэгіі), якія дапамогуць нам у далейшай працы па ўкараненні актыўнай ацэнкі.

Нагадваем, што напісанне выніковай працы з’яўляецца адной з умоваў для завяршэння курса.

Заклікаем Вас да далейшай працы з АА! Карысным можа быць вядзенне дзённіка:

Пад час працы ў праекце я вёў прыватны дзеннік, у які запісваў кожны ўрок: што я буду на ім рабіць і якім чынам скарыстаю методыку актыўнай ацэнкі. Пасля кожнай сесіі чырвоным колерам запісваў свае назіранні і ацэнку самога ўрока. Адзін з ранніх запісаў выглядаў так: «У мяне складваецца ўражанне, што стандарты групы пагаршаюцца. Знізілася стараннасць і ахайнасць – але ці вывучылі яны больш? Дзе той пункт адліку?» Ясна было, што трэба выпрацоўваць новыя спосабы супрацы і новыя межы, а гэта ўжо выклік усім маім настаўніцкім кампетэнцыям.

Роджар Хайтан, выкладчык прыродазнаўчых дысцыплін («Унутры чорнай скрыні…»)

Мы запрашаем Вас пазнаёміцца з кнігай «Актыўная ацэнка: Метадычны дапаможнік беларускага настаўніка», у якой абмяркоўваецца большасць рэчаў, якія мы разгледзелі падчас курса, а таксама іншыя пытанні, звязаныя з актыўнай ацэнкай. Гэтае ды іншыя выданні Вы знойдзеце на сайце http://aacenka.by .
Пад канец – жартоўны тэст. Вы можаце выканаць яго і параўнаць свае вынікі з сярэднімі вынікамі ўдзельнікаў першага польскага выпуску: частка I – 18 з 26, частка II – 52 з 70.

Тэст не з’яўляецца абавязковым! 
ТЭСТ
Пытанні ў канцы курса дыстанцыйнага навучання методыцы АА:
Частка I
Пазначце нумары выразаў, з якімі Вы згодныя:

1. Бывае, я не магу зразумець, што маім вучням няясна.

2. Часта я пішу толькі каментар да працы вучня і не стаўлю адзнакі.

3. Часам я запытваю вучняў, як яны хочуць, каб іх вучылі.

4. Часам я абмяркоўваю з іншымі настаўнікамі пытанні, якія варта задаць  вучням на ўроку.

5. Заўсёды перад урокам я вызначаю, якія ключавыя пытанні задам вучням.

6. Я часта выкарыстоўваю ўзаемаацэнку.

7. Я заўсёды стаўлю ацэнку вучню пасля кантрольнай.

8. Я заўсёды пішу каментар да працы вучня.

9. Мне нескладана паставіць вучню адзнаку.

10. У гутарцы з бацькамі я абмяркоўваю толькі адзнакі вучня.

11. У гутарцы з бацькамі я не толькі абмяркоўваю адзнакі, але і выказваю сваё меркаванне наконт працы вучня.

12. Я лічу выкананне дамашніх работ абавязкам вучня і правяраю іх непаслядоўна.

13. Я лічу, што кожны вучань павінен сам знайсці адказ на пытанне, якое я задаю на ўроку.

14. Я давяраю сабе як выкладчыку.

15. Я стараюся, каб на мае пытанні адказалі ўсе вучні ў класе.

16. Я правяраю ўсе дамашнія работы вучняў.

17. Пытанні для вучняў я прыдумляю на ўроку.

18. Я запытваю ў вучняў, што яны думаюць пра мае ўрокі.

19. Выбіраючы метады навучання, я ўлічваю меркаванне вучняў.

20. Перад кожным урокам я вызначаю, што выкладаю вучням па гэтай тэме і якія мэты хачу дасягнуць.

21. Я аддаю перавагу навучанню на правільных адказах, не дапускаю памылак вучняў.

22. Я дазваляю вучням рабіць памылкі і выкарыстоўваю такія сітуацыі пры навучанні.

23. У канцы ўрока я вызначаю разам з вучнямі, ці дасягнулі мы закладзенай мэты.

24. Не думаю, што ёсць сэнс пытацца меркавання вучняў пра мае метады навучання.

25. Мяне не цікавіць, што вучні вучаць на іншых прадметах.

26. На кожным уроку я паведамляю вучням: на што буду звяртаць увагу, што яны павінны ведаць і што я буду ацэньваць.

27. Я ацэньваю толькі тое, пра што паведаміў(-ла) вучням раней.

28. Да выкарыстання новых метадаў навучання я стаўлюся хутчэй з насцярогай.

29. Як толькі я даведваюся пра новыя метады навучання, выпрабоўваю іх у сваёй працы.

30. Я часта выстаўляю вучням толькі адзнаку за іх працу.

31. Здараецца, што маё меркаванне пра вучня ўплывае на яго ацэнку.

32. Я часта выкарыстоўваю самаацэнку вучняў.

33. Заўсёды перад урокам я паведамляю вучням яго мэты.

34. Я часта прашу вучняў абмеркаваць маё пытанне ў парах перад тым, як адказаць.

35. Я часта не маю пэўнасці ў сваіх метадах навучання.

36. Звычайна я дазваляю адказаць на маё пытанне вучню, які першы папрасіўся.

Пазначце адказ, які Вам найлепш адпавядае:
I. Метад навучання «вучні ад вучняў» я выкарыстоўваю:

а. ніколі 

б. часам

в. часта

г. вельмі  часта

II. Я чакаю адказу вучня:

а. 3 секунды

б. 5 секунд

в. 10 секунд
г. больш за 10 секунд
* * * 
Частка II

Ацаніце паводле 10-бальнай шкалы: (пытанні датычаць вучняў класаў, дзе Вы выкарыстоўвалі АА):

А. Заангажаванасць  вучняў у навучальны працэс:

1 2 3 4 5 6 7 8 9 10

Б. Адказнасць вучняў за навучальны працэс:

1 2 3 4 5 6 7 8 9 10

В. Спрыяльная навучальная атмасфера на ўроках:
1 2 3 4 5 6 7 8 9 10

Г. Матывацыя вучняў да навучання:
1 2 3 4 5 6 7 8 9 10

Д. Пачуццё ўласнай годнасці ў вучняў:
1 2 3 4 5 6 7 8 9 10

Е. Дысцыпліна на ўроках:
1 2 3 4 5 6 7 8 9 10

Ж. Узровень супрацы вучняў з настаўнікам у працэсе навучання:
1 2 3 4 5 6 7 8 9 10 
Падлік балаў:

Частка I
1) 1) Калі Вы пазначылі выразы № 2, 3, 4, 5, 6, 8, 11, 14, 15, 16, 18, 19, 20, 22, 23, 26, 27, 29, 32, 33, 34, дадайце адзін бал за кожны выраз.
2) Калі Вы пазначылі выразы № 1, 7, 9, 10, 12, 13, 17, 21, 24, 25, 28, 30, 31, 35, 36, адыміце адзін бал за кожны выраз.
3) Iа = + 0 балаў, Iб = + 1, Iв = +2, Iг = +3
4) IIа = + 0 балаў, IIб = + 1, IIв = +2, IIг = +3
За гэтую частку Вы можаце атрымаць 26 балаў максімум. Ацаніце, наколькі Вы перакананы ў ідэі АА, і наколькі Вам удаецца ўжываць яе на практыцы.

Частка II

Па кожным пункце А – Ж дадайце столькі балаў, колькі пазначылі ў адказах.

Максімальная колькасць балаў у гэтай частцы – 70.

Падлічыце свае вынікі і ацаніце, ці дапамагла Вам актыўная ацэнка ў Вашай працы.

Дашліце абодва вынікі кіраўніку курса. Гэта можна зрабіць з платформы праз паведамленне ці праз электронную пошту aacenka@gmail.com.  Пасля завяршэння курса мы агучым сярэднія вынікі (без імёнаў), і Вы зможаце параўнаць свае вынікі з сярэднімі вынікамі для вашага курса.
Распрацавала  Данута Стэрна
Інтэрнэт-курс  “Актыўная ацэнка” www.dn.aacenka.by

 Цэнтр грамадзянскай адукацыі, ТБШ

[image: image3.jpg][image: image4.jpg][image: image5.png]


[image: image6.png][image: image7.png][image: image8.bmp][image: image9.png]